
لا خير في الدرهم

لا خَـيرْ فِـي الدّرهِم أخشّه إليَا وَيشْ

لا  يَــنْــفَـع الــمَــديُـون و الـدّايـنِـيـنَـا

إِبْــذِل  بْـوَقْـتَه وُ هِـدّْ دَرْب الـدّرَاويشْ

جـمّـاعَـةَ  الـقَـرشَـين ظُـلْـم و غَـبـينَا

و  الْـبَـسْ أطَـايِب جُـوخ ويّـا دَنَـاديشْ

و  عَـلَـيك بَـأكْـلاتِ الـحَـَلال الـسِّـمينَا

قـــارُون  جَـمّـعْـهَا بـظُـلم و تََـنـاتِيشْ

و  الــيَـوم أَضْــحَـى عــبْـرةَ الـعـابْرِينَا

و ابْعِدْ عن الظّّلام و أهْلَ المغَاشِيشْ

أَيّـــــاك  تَــقْـربْـهُـم بــدِنْــيَـا و دِيــنَــا

حَـيَاتهُم قَامَت علَى أكْلَ البَخَاشيشْ

و  زَادَت الـغَـفْله مــعْ مُــرُور الـسّنِينَا

و يَـا مَـاكلٍ مَالَ المظَاليم حَتّى أَيشْ



بِــتْـصِـيـر  ظَــالِــم  تَــتْـبَـع الآثْـمِـيـنَـا

اتْـرِك دَنَـافِسْهَا و خـلّك عَـن الطّيشْ

و  عـلَـيـك كَـسْـبَ الـطّـايْلَه بَـالـيِمِينَا

لا  لا تـكَـابِـرْ هـــاذِهِ لـقْـمَـة الـعَـيشْ

وِ  شْــلـون تَـرضَـاهَـا طِــعِـمْ لَـلْـبنِينَا

مـحَصْرِمٍ رُوحك علَى قَرشْ و قْرَيْشْ

لا  لِــبْــس مَـلـبُـوسِـك و لا تِـهْـتِـنِـينَا

و  يَــا االله جـنِّـبْنا الـرّخَم و الـهتَاريشْ

و  نَـطْـلِـبْك تَـرْحَـمْـنَا مَـــعَ الـوَالْـدَيـنَا

و صلّوا علَى خَير البِشَر سَيِّد قرَيشْ

مــحَــمّــد  الــمَــبْـعُـوث لَـلْـعَـالـمِـينَا

 

للاستماع اضغط هنا

